
Jagdamba ke diwano ko darsh chahiye,
Humein maa ik teri jhalak chahiye.

Daya aur mamta ka mandir hai tu,
Tujhe kya pata kitni sundar hai tu,
Gulabo ke jaisa mann hai tera,
Humein maa tere jaisa mann chahiye,
Jagdamba ke diwano ko darsh chahiye.

Tera roop sabse suhana lage,
Bina bhakti ke jee kahi na lage,
Maa bhakti mein tere hum doobe rahein,
Humein maa tujhse aisa var chahiye,
Jagdamba ke diwano ko darsh chahiye.

Kai daitya tune pashaade hain maa,
Tere sher ran mein dahaade hain maa,
Tu Kaali, Nav Durga, tu Jwala hai,
Humein maa teri hi sharan chahiye,
Jagdamba ke diwano ko darsh chahiye.

Tu parvat, tu nadiyan, tu dharti hai maa,
Tu paataal, ambar, sitaron mein maa,
Teri in bhujaon mein srishti hai maa,
Humein in bhujaon ka bal chahiye,
Jagdamba ke diwano ko darsh chahiye.

